З  А  П  И  С  Н  И  К
од 13-та  седница на Советот на Општина Аеродром, одржана на 14.06.2022 година  со почеток во 16:30 часот, во просториите на Општина Аеродром
Присутни:
	1. Дејан Митески
	17.Сузана Делева

	2. Милка Тримчевска
	18.Томче Ѓуровски

	3. Стефан Синадиновски
	19. Љупчо Недески

	4. Љупчо Ацковски
	20. Даниел Самарџиски

	5. Сузана Павловска
	21. Александра Петковска Николовска

	6. Оливер Миланов
	22. Миле Климоски

	7. Антонио Петковски
	23. Дарко Масларковски

	8. Маријана Столевска Тасиќ
	24. Горан Костовски

	9. Станислав Николовски
	25. Сања Несторовска Лазарова

	10.Лидија Стаменкова
	26. Дејан Ристовски

	11.Бошко Петковски
	27. Благица Сековска

	12Валерија Анастасова
	

	13. Васе Канзуров

	14. Елена Мургоска Митреска

	15. Милутин Ристески

	16. Вангелина Мојаноска


	
Присутни се и претставници од општинската администрација.
Претседателот Дејан Митески, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советоти Советот може полноважно да одлучува. 
	Претседателот информираше дека на седницата четворица советници поради оправдани причини беа вклучени он-лајн.

Претседателот отвори расправа по однос на Записникот од дванаесетатаседница.
Советникот Васе Канзуров се јави за збор и побара записникот од дванаесетата сенцида да се усвои со забелешка.
Бидејќи никој друг не се јави за збор,Претседателот го започна претресот и го стави на гласање.
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека записникот е усвоен со забелешка. 

Претседателот отвори расправа по однос на дневниот ред,и извести дека се поднесени предлог точки за дополнување на дневниот ред и тоа:
-од страна на Комисијата за мандатни прашања.

1.Предлог-Одлука за верификација на мандатот на член на Совет на Општина Аеродром.
Бидејќи никој не побара збор Претседателот го заклучи претресот и гоставина гласање прeдлогот за дополнување на дневниот ред со точката Предлог-Одлука за верификација на мандатот на член на Совет на Општина Аеродром .
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека предлогот е усвоен.

Претседателот го стави на гласање дневниот ред со дополнувањето
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека дневниот ред за 13-та седница е усвоен.

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителната точка за верифиkација на мандатот на член на Советот да се разгледа како прва точка од дневниот ред.
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира декапредлогот е усвоен. 


Се премина на точките од дневниот ред

Прва точка од дневниот ред-Предлог-Одлука за верификација на мандатот на член на Советот на Општина Аеродром.

Претседателот отвори расправа и замоли претставник од комисијата да се произнесе.
Претставникот на Комисијата Милка Тримчевскаинформираше дека по однос на точката на дневенредчленовите на комисијатаедногласнојаусвоијаПредлог-Одлука за верификација на мандатот на член на Советот на ОпштинаАеродромДејанРистовскиод советничкатаа група Левица и му предлагаме на Советот да ја усвои истата.

Бидејќи никој не побара збор Претседателот го заклучи претресот и ја стави точката на гласање.
ГЛАСАА: ЗА – 26советници         ПРОТИВ – нема               ВОЗДРЖАНИ- нема
Се констатира дека одлуката е усвоена и Претседателот на Совет му го честиташе мандатот на Дејан Ристовски.
Советникот Дејан Ристовски се претстави и се надева на добра соработка.

Се премина на втората точка од дневниот ред –Предлог-Одлука за давање согласност на Годишен план за вработување за 2023 година за ООУ „Димитар Македонски“

Бидејќи никој не побара збор Претседателот го заклучи претресот и ја стави точката на гласање.
ГЛАСАА: ЗА – 21 советници         ПРОТИВ – нема               ВОЗДРЖАНИ- нема
Се констатира дека одлуката е донесена.

Се премина на третата точка од дневниот ред –Предлог-Одлука за давање согласност на Годишен план за вработување за 2023 година за ООУ „Блаже Конески“

Претседателот отвори расправа по однос на точката.
Бидејќи никој не се јави за збор Претседателот го заклучи претресот и ја стави точката на гласање.
ГЛАСАА: ЗА – 20 советници         ПРОТИВ – нема               ВОЗДРЖАНИ- нема
Се констатира дека Одлуката е донесена.

Четврта  точка – Предлог-Одлука за давање согласност на Годишен план за вработување за 2023 година за ООУ „Александар Македонски“

Претседателот отвори расправа,бидејќи никој не се јави за збор претресот се заклучи и точката се стави на гласање.
ГЛАСАА: ЗА – 20 советници         ПРОТИВ – нема               ВОЗДРЖАНИ- нема
Се констатира дека Одлуката е усвоена.

 Минуваме на Петта точка  - Предлог-Одлука за давањесогласност за измена и дополнување на Статут на ООУ „АлександарМакедонски“

Претседателот отвори расправата,бидејќи никој не се јави за збор претресот беше заклучен и одлуката ја стави на гласање.
ГЛАСАА: ЗА – 27 советници         ПРОТИВ –нема  ВОЗДРЖАНИ- нема
Се констатира дека одлуката е усвоена.

[bookmark: _Hlk104191753]Шеста точка  - Предлог-Правилник за измена и дополнување на Правилникот со критериуми за доделување на финансиска поддршка, донации и спонзорства

Претседателот отвори расправа и го замоли Претседателот на комисијата да се произнесе.
Претседателот на комисијата Милутин Ристески информираше дека на одржаната комисија за буџет и комисијата за социјална заштита сите советнички групи учествуваа со свои предлози и едногласно ја усвоија оваа предлог точка.
Бидејќи никој друг не се јави за збор правилникот беше ставен на гласање.
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
Се констатира дека правилникот е усвоен.

Седма точка  - Предлог-Програма за измена на Програмата (Ј) Комунални дејности на подрачјето на Општина Аеродром за 2022 година
 Претседателот отвори расправа
За збор се јави Советникот Горан Костовки и праша дали Општината има некаков план бидејќи ова не оди вака, секој месец да се прави или ребаланс на буџетот или да префрламе 30 илјади евра за плаќање струја, вода во училиштата и плати на наставниците.
Градоначалникот Тимчо Муцунски одговори дека во моментов е во тек ребаланс на буџетот, пред сите нас советниците од СДСМ апелираа, ветија дека ќе апелираат и до Министерот за Труд и социјална политика и до Минитерот за образование, да се вратат дотациите и трансферите барем до истото ниво што биле. Очекуваме да видиме дали нивното ветување ќе го реализираат,во однос на тоа ние што го правиме како Општина ова се не очекувани расходи за нас, но истовремено имаме обврска спрема родителите, спрема дечињата да обезбедиме ист квалитет на услуги, па и подобри од тоа што ги имале предходно.
Советникот Милутин Ристески се јави за збор и кажа дека како советничка група апелирале до нивните претставници за да се зголемат дотациите и она што сака да информира е дека на седницата на Собранието Министерката за труд и социјална политика информирала дека ќе бидат спроведени дотациите.
 Бидејќи никој друг не се јави за збор Претседателот го заклучи претресот и ја стави точкатана гласање.
ГЛАСАА: ЗА – 20 советници    ПРОТИВ –нема ВОЗДРЖАНИ- нема
                 Се констатира дека Програмата е донесена.

Осма точка  -   Предлог-Програма за измена на Програмата (ФА) уредување на градежно земјиште (капитални трошоци) на подрачјето на Општина Аеродром за 2022 година

Бидејќи никој не побара збор претресот беше заклучен и Програматабеше ставена на гласање.
ГЛАСАА: ЗА – 20советници    ПРОТИВ –нема  ВОЗДРЖАНИ- нема
Се констатира дека Програмата е донесена.

[bookmark: _Hlk105420996]Девета точка  - Предлог-Одлука за давање согласност за спроведување на постапка за закуп на недвижни ствари-сопственост на Општина Аеродром КП 4841 КО Кисела Вода 2, во површина 72 м2
Советникот Дарко Масларковски побара дополнителни материјали по однос на 9-та точка и претставник од Општинската администрација даде образложение.
Советникот Васе Канзуров се јави за збор и даде предлог до Министерството да се формира тим за да се спроведе постапка 
Градоначалникот Тимчо Муцунски побара збор и кажа дека пред почетокот на нивната работа во Општината ја утврдиле не само оваа состојба туку и ваква фактичка состојба поврзана со други инфраструктурни објекти на Општината. Градоначалникот извести дека ќе бидат превземани сите мерки, се работи на разрешување на сите состојби кои што биле злоупотребувани во минатото.
Советникот Дарко Масларковски се јави за збор и констатираше дека во списокот со имотот на Општинските ствари кој што го побарале, овие две локации не биле наведени во истиот список и побара од службите да му се достави целосниот список со сите имоти на Општината и на кого се дадени и по кои услови.
Бидејќи никој друг не побара збор точката се стави на гласање.
ГЛАСАА: ЗА – 19 советници   ПРОТИВ –нема  ВОЗДРЖАНИ- нема
Се констатира дека одлуката е усвоена.

Десета точка  - Предлог-Одлука за давање согласност за спроведување на постапка за закуп на недвижни ствари-сопственост на Општина Аеродром КП 4841 КО Кисела Вода 2, во површина 85.68 м2

Претставник од Општинската администрација даде појаснување по однос на точката.
Претседателот отвори расправа,бидејќи никој не побара збор претресот беше заклучен и предлог одлуката беше ставен на гласање.
ГЛАСАА: ЗА – 19 советници  ПРОТИВ – нема    ВОЗДРЖАНИ- нема
    Се констатира дека одлуката е усвоена.

Единаесета точка  - Предлог-Одлука за давање согласност за надоместување на дел на трошоците на граѓаните на подрачјето на Општина Аеродром за набавка на велосипеди и електрични тротинети

Претседателот отвори расправа,
За збор се јави Советникот Дарко Масларковски и побара да се допрецизира одлуката за субвенции. Смета дека треба да стои покрај зборот велосипеди да стои и за електрични тротинети.
Бидејќи никој друг не се јави за збор претресот беше заклучен и Предлог-Одлукатазаедно со дополнувањето беше ставена на гласање.
ГЛАСАА: ЗА – 26 советници     ПРОТИВ – 1 советник        ВОЗДРЖАНИ- нема
Се констатира дека одлуката е донесена.

Дванаесета точка  - Предлог-Одлука за утврдување на бесправен објект за кој може да се изврши вклопување на објектот во урбанистичко-планска документација (објект бр 1 на КП 3926)

Бидејќи никој  не се јави за збор претресот беше заклучен и точката беше ставена на гласање.
ГЛАСАА: ЗА – 13 советници ПРОТИВ – нема  ВОЗДРЖАНИ- нема
Се констатира дека одлуката не е усвоена.

Тринаесета точка  - Предлог-Одлука за измена на распоред на средствата на Буџетот во ОА за 2022 година

За збор се јави Советникот Милутин Ристески и праша во програмата урбанистичко планирање во ставка други услуги се додаваат 200.000 илјади денари па ме интересира за што се однесуваат тие 200.000 илјади денари и исто така се додаваат 600.000 илјади денари во подпрограма одржување на урбанаопрема, потставка, договор и канализација.
Претставник од Општинската администрација даде образложение по однос на точката и поставеното прашање од страна на Советникот.
Советничката Вангелина Мојаноска постави прашање во враска со материјалите кои што ги добиле до Општина Аеродром од Градинката Буба Мара, има ставка каде што  конто течки горива, нафта да се пренамени а подолу има одобрување и многу поголема сума. Советничката би сакала да бидат повеќе информирани. Исто така ставката каде што е побарување за привремени вработувања, два ипол милиони денари за месец август да се образложи за што се однесува.
Претставници од Општинската администрација дадоа образложение. 
Градоначалникот Тимчо Муцунски- Оваа Општина  има сериозни инвестиции во тоа што треба да го направиме, а тоа е инфраструктура но бараме да добиеме помош од Министерство за труд и социјална политика, Министерство за финансии во делот на согласности за вработување за Општина која е во најкритична состојба за 
Советникот Дарко Масларковски се јави за збор и кажа за пренамената на средствата се надева дека Градоначалникот и Општинската администрација ќе покажат дрскост во односот кон Централните институции.
Советникот Васе Канзуров се јави за збор во споредба со пописот од 2002 бидејќи имаме повеќе жители, имаме повеќе пари, наши пари кои ги уплаќаме преку ддв.??? 
Советникот Горан Костовски се јави за збор и кажа дека нема излез од оваа ситуација и го замоли Градоначалникот да ги покаже своите вештини во надворешната политика.
Советникот Васе Канзуров се јави за збор и го постави прашањето директно до Советникот Горан Костовски на кое што истиот му одговори. 
Бидејќи никој друг не се јави за збор точката беше ставена на гласање.
ГЛАСАА:  ЗА – 15 советници       ПРОТИВ – нема    ВОЗДРЖАНИ- нема 
Се констатира дека одлуката е усвоена.

Четиринаесета точка–Предлог-Одлука за давање согласност за примање на донација-изработка на урбанистичко планска документација.

 Претседателот отвори расправа,
За збор се јави Советникот Дарко Масларковски и се изјасни дека имало расправа пред неколку седници конкретно за случајов каде што се усвоило дека треба да им се плати 30.000 евра на тие што не стигнале во рок да го изградат па пропаднал проектот и парите што требало да ги добијат од некоја организација не успеале да ги добијат. Имале, добиле понуда за донација за изработка на планската документација, па Советникот го интересира дали службите и Градоначалникот знаат кој е одговорен за пропустот и дали е веќе превземена постапка за одговорност.
Градоначалникот Тимчо Муцунски зема збор и кажа дека во делот на тоа што вие барате информации, побаравме информации од надлежната институција на која што условно кажано ја правеше таа донација во тие урбанистички планови и сеуште прогнализираме зошто не е завршен проектот и кои се причините за тоа, бидејќи мора да има правен завршеток. Во дадениот случај се работи за процес на урбанистичко планирање, има отпочнато урбанистички планови кое што за жал Општината нема правен основ веќе да ги плати поради тоа што се завршени договорните релации, но самото друштво кое што го прави тоа бидејќи веќе е во крајна фаза на завршени проекти се нуди истите да ги донира на Општината и притоа ќе има јавно излагање, јавноста ќе може да види но за да не трпи штета Општината  бидејќи има локации каде што има граѓани кои имаат интерес да најдеме урбанистички решенија.
Советникот Горан Костовски се изјасни дека на комисијата за урбанизам му било кажано дека  ова е донација за тие пари што тој проект за дуп во Долно Лисиче се закасни три години.
бидејќи никој друг не побара збор претресот беше заклучен и точката беше ставена на гласање.
ГЛАСАА:  ЗА – 15 советници       ПРОТИВ – нема    ВОЗДРЖАНИ- нема Се констатира дека Програмата е донесена.	

Минуваме на петнаесеттата точка-Советнички прашања
1.Советничката Вангелина Мојаноска постави три  прашања- се навраќам повторно за делот околу  Црквата кој што е запустен, не знам кој треба да се грижи. Јас прашав и ми кажавте дека ќе се направи се за да се среди.
Второто прашање е во врска со  ТЦ Бисер-знаеме дека во ТЦ Бисер има многу народ, меѓутоа се случува оние џепни корпи по три дена да не бидат испразнети. Во тој дел постојано има работници, меѓутоа понекогаш ги одминуваат и не ги празнат.
Трето прашање-Бидејќи во Општинава на повеќе места има кабаст отпад, дали може да се организира собирање барем еднаш месечно тој кабаст отпад.

Градоначалникот Тимчо Муцунски даде одговор на поставените прашања-Црквата се работи за приватно земјиште, сопственост на Македонската Православна Црква.
Кај ТЦ Бисер секој ден се испразнуваат корпите  за тоа ве уверувам и покрај Општината таму е за вклучена и самата управа на Трговскиот центар и они помагаат во средувањето на тој дел. Правиме се што можеме но е фрекфентно. 
Пред месец дена имавме акција за кабаст отпад, набрзо повторно ќе имаме, но истовремено не може Општината да постигне колку што одредени не одговорни граѓани фрлаат кабаст отпад на не соодветни локации.На период од прилика два месеци организираме акција за кабасст отпад, апелираме често до граѓаните да бидат и тие одговорни. Обврската за тргање на кабастиот отпад е на самите тие кои што го креираат кабастиот отпад. Ние како Општина превземаме но не можеме тоа постојано да го правиме, ниту имаме ресурси, ниту имаме доволно број вработени. Апелираме до граѓаните и тие да имаат максимална одговорност спрема средината во која шт живеат.

Советникот Горан Костовски постави три прашања- првото прашање е кога ќе се реновираат детските игралишта веќе постоечките. Прашувам дали се планира да се средат тие игралишта, бидејќи кај мене во маало прашуваат до каде е тој процес.
Второто прашање е во врска со паркингор кој пред три, четири седници беше изгласан за кај старите воени кули карши ресторанот Еквилибриум. Го прашувам Градоначалникот до каде е постапката.
Третото прашање се однесуваше за посетата во Љубљана, на чив трошок беше таа направена и кој се беше на таа посета во Љубљана за екологија.
Градоначалникот Тимчо Муцунски даде одговори- во моментот се врши санација на сите детски игралишта на територија на Општина Аеродром. Во моментов се работи реонски центар, наскоро се почнува со Ново Лисиче и потоа ќе дојдат во оној дел од Општината каде што живеете. Во моментов се работи на тој процес и верувам дека и детското игралиште за кое вие зборувате во следниот период ќе биде направено.
За второто прашање Градоначалникот одговори-едно нешто што сакам да нотирам е од кога предходно се градени монтажни паркиралишта, не само во Општина Аеродром туку има и во Општина Центар некои такви, има промени во делот на законите, односно нашите можности да изградиме такви монтажни паркиралишта. Тоа што го правиме во моментов е како тоа може да биде направено на законски начин, кои се локациите и кој е најсоодветниот модел и  работиме на решенија и утврдување на точно локации за Ново Лисиче, Мичурин и делови од стар Аеродром и верувам дека во следната година на тие локации ќе имаме многу монтажни паркиралишта кои што нема целосно да го решат проблемот. По мене целосно решавање на проблемот е во промената на законите, односно наметнување обврска на градежните компании при продажба на станови задолжително да даваат паркинг места не само да градат, но тоа е нешто што не може Општината да го наметне.
Патувањето во Љубљана е во рамките на проект финансиран од ЕУ, сите кои што патуваа беа преку проект финансиран од ЕУ и поддржан исто така во Швајцарската Амбасада. Трошоците за патни трошоци, за репрезентација се нула на Општината. Дали научивме или не научивме верувам  јас колку што имав комуникација со нив стекнато одредени  искуства кои што можат да бидат позитивни, но ако има прилика ќе ги поканиме на следниот Совет па може да  пренесат дел од тоа што сме го стекнале да го дознаете.

Советникот Љупчо Ацковски постави две прашања-првото прашање е во врска со сообраќајниот проект во Горно Лисиче, ми треба информации до каде е и кога се планира да се постават тие легнати полицајци.
Второто прашање е дали  ќе бидат покренати некакви постапки од извештајот што го добивме од државен завод за ревизија.

Градоначалникот Тимчо Муцунски даде одговор-Сообраќајниот проект сеуште се работи во координација со уште две институции Градот Скопје и Министерството за внатрешни работи. Точна динамика не би можел да ви кажам бидејќи не зависи од мене како Градоначалник туку зависи од стручни служби, но можеме писмено да ви одговориме до следната седница за точно кои мерки се превземени и кои се потенцијалните очекувања.
Во делот на ревизијата превземени се одредени мерки во рамките на Општината. Ние како Општина превземавме конкретни средства, исто така сакам да ве информирам дека овој извештај од државниот завод за ревизија покрај тоа што е јавно објавен доставен е и до сите институции во Државата. Во делот на нашата надлежност што може Општината да превземе, какви мерки, ве уверувам дека сме го направиле тоа.

 Советникот Миле Климоски постави прашања за делот околу уличното осветлување. Констатира односно забележал дека и во денските часови сијалиците работат и зошто е тоа така.
Градоначалникот Тимчо Муцунски даде одговор-жалосно е што во мандатот на мојот предходник ништо не е превземено во делот на модернизација на инфраструктурана за уличното осветлување. Затоа до крајот на годината и ние ќе бидеме сведоци на еден таков проект за модернизација на инфраструктурата за улично осветлување.Превземавме низа мерки за заштеда за која што мора да ја направиме оваа Општина во делот на осветлувањето најмодерна. Знам дека таква иницијатива имаше од страна на советниците кога се носеше буџетот на Општината за модерен систем на осветлување и ве уверувам дека до крајот на годината такво нешто ќе се имплементира на територија на Општина Аеродром.

Советникот Дејан Ристовски постави прашање-Се работи за еден наш херој Игор Цветановкој го има положено животот при терористички чин на 24 Октомври 2007. Ме замолија во името на неговото семејство да поставам прашање. Семејството поднело барање за изградба на биста во Долно Лисиче, самата Општина се понудила за изградба на биста но кога почна кампањата за избори работата престанала. Па прашувам до каде е таа работа и дали може да се заврши до рок 24 Октомври за да можеме да положиме цвеќе бидејќи го дал животот за Република Македонија.
Второто прашање-во самата средба со граѓаните на Долно Лисиче се пожалија на притисок на водата, односо на немање притисок на истата. Дали може Општината да реагира во водовод да им се среди притисокот за да можат луѓето да живеат во нормални услови.
Третото прашање е за игралиштето што се реновираше сега во Долно Лисиче не е квалитетно направено  и нема ограда, игралиштето е на улица и може некое дете да настрада.
Четвртото прашање-самите граѓани побараа градинка бидејќи таму нема градинка. Треба да се направи градинка и тоа да биде еден од приоритетите на Општината.
Петтото прашање-граѓаните на Долно Лисиче исто така побараа за постарите граѓани пензионерски дом, тоа не е приоритет но е убаво да се направи за дружње на старите лица.
Шестото прашање-морам да ве пофалам за чистењето на депонијата на крајот на Долно Лисиче, но почна повторно да се собира отпад. Не знам дали сте поминале но таму повторно има купови ѓубре, па би предложил да се направи некоја ограда бидејќи овој проблем е делумно решен.
Седмото прашање-во однос на депониите каква е меѓуопштинската соработка помеѓу Општина Аеродром и Општина Гази Баба за најголемиот проблем што го имаме Аеродромци овде во делот кај Ново Лисиче Аеродром со вардариште, и со  депонијата што е од другата страна на Долно Лисиче бидејќи во Аеродром е исчистена депонијата што повторно почна да се создава но кога ќе се помине мостот таму е огромна депонија. Кога ќе се помине мостот таму е огромна депонија. Прашувам каква е меѓуопштинската соработка.
Осмото прашање е наменето за патеката што ја правевте во Ново Лисиче видовме дека се ископа трева и се насади трева, ако предходната трева била уништена каков е договорот со фирмата што ги извршуваше градежните работи и дали сноси одговорност за уништување на зеленилото.

Градоначалникот Тимчо Муцунски даде одговор-за херојот Игор Цветанов не сме во тек, не сме биле информирани за такво нешто но уште во текот на утрешниот ден можете да ми дадете информации. Од наша страна не е проблем да се реализира такво нешто.
Во делот на притискот на водата сум информиран за тоа, лично во претходните денови разговарав со директорот на Јавното Претпријатие водовод кој што е под надлежност на Градот Скопје, тој ме информираше дека ќе превземе се што е возможно. Прво да види даи е таква состојбата и ако тоа се случува зошто се случува.
Во делот на игралиштето самата површина е изведен како донација спрема Општината, но ќе разговараме со фирмата која како донатор го изведуваше тоа, да видиме доколку има некаков недостаток ако е возможн тоа да се санира. Од гледна точка на оградата ќе видим дали ние како Општина можеме да поставиме.
Во делот со градинките  сигурен сум дека во овој мандат ќе се реализира градинка во Долно Лисиче Тоа што е прво како предуслов е таму да се донесе детален урбанистички план .Веднаш кога ќе се донесе градинката е една од нашите приоритети.
За пензионерски дом тоа е во надлежност на Министерството за труд и социјала, но доколку е возможно не само на таа локација туку на територија на нашата Општина можеме да отвориме повеќе пензионерски домови.
Во врска со депонијата се обидуваме како секаде на друго место да чистиме. Точно е дека има не одговорни правни лица, не одговорни граѓани се обидуваме последниве неколку недели постојано во соработка со инспекциската служба излегуваме на терен и верувајте без никаков исклучок сите оние кои што направиле или ќе направат прекршок ќе бидат казнети. Ние на дадена насока таму каде што е потребно посебно во делот на загадувањето, дали е за физички лица или правни лица едно од решенијата е казни и само касни.Така да алармираме во рамките на постојаниот буџет да се исчисти таа депонија доколу повторно почнало таму да се случува тоа што го исчитивме.
Уште веднаш ќе контактирам го Градоначалникот на Гази Баба, ќе алармирам до него во делот на неговата надлежност што е можно повеќе тој да превземе.
Во делот на зелената трева , таа е во надлежност на Град Скопје. Се работи за проект кој што го изведува Градот Скопје, таа да можеме од нив да побараме или наш советник од Левица да го постави ова прашање и до директорите на Јавните Претпријатија, бидејќи не можам да дадам конкретен одговор за проект кој што не се реализира од страна на оваа Општина.

Советникот Дејан Ристовски постави прашање-би сакал да знам со колкава цифра располагаме со комунални инспектори.

Советничката Милка Тримчевска постави две прашања-во основното училиште Љубен Лапе последниве неколку години  буквално ништо не е вложено и е во фаза на распаѓање. Има ли план како оваа учебна година во тоа училиште ќе започне.
Второто прашање е прашање од граѓани кои што максимално го користат просторот кај Хотел Русија и паркот на езерата кои што за време на рекреација и уживање во непосредна близина тука веќе е изграден мостот, можеби ова не е прашање за тука но како еден аларм до Град Скопје во однос на условни стрвавувања и реална ситуација кои што би била во однос на бучавата која што ќе се создава. Ова е повеќе како предлог, сметам дека тоа е можеби веќе завршено но како еден аларм во поставување на ограда за звучна изолација.
Градоначалникот Тимчо Муцунски даде одговор-Проблемот со основното училиште Љубен Лапе зошто веднаш не може да се најде решение е заради тоа што на таа локација не постои детален урбанистички план. Прво треба да се донесе детален урбанистички план за таа локација па потоа да се тендерира проект, би сакал и побрзо да биде тоа но за жал не сме во ситуација тоа да го направиме. Го правиме таму каде што можеме, во Основното училиште Блаже Конески во тек е изготвување на архитектонско решение исто и во Гоце Делчев. Основното училиште Љубен Лапе ни е приоритет но прво мораме да одиме фаза по фаза.

Советничката Сузана Делева постави прашање-граѓаните се соочуваат со проблем во зграда која што се наоѓа кај ресторанот ројал. Граѓаните се соочуваат со миризбите од храната која ја изготвува тој ресторан. Имаме сознанија дека вентилацијата се наоѓа во самиот парк пред ројал бургер. Нашето прашање е дали некој од инспекциските служби бил таму да ја утврди фактичката состојба, во смисла да видат дали вентилацијата е согласно законските прописи изведена од страна на овој ресторан, додколку не е изведена тогаш да се превземат соодветни санкции.

Градоначалникот Тимчо Муцунски даде одговор-ваков проблем сме имале и на други локации во Општината кој истиот треба да се реши со дијалог помеѓу станарите и стопанственикот. Треба да се изведе вентилационен оџак во висина за зградата. Доколку има интерест лично сум подготвен да седнеме заедно со станарите и со стопанственикот и да најдеме решение.

Советничката Сања Несторовска Лазарова постави три прашања-првото прашање се однесува за столбчињата кај Семпре маркетот во стар Аеродродом, дали ќе има поместување на столбчињата, дали дополнително ќе се ставаат нови.
Второто прашање-спротиучилиштето Блаже Конески има разводни кутии кои се наоѓаат во самото преградата на самото детско игралиште. Тие разводни кутии треба веднаш да се затворат, веднаш да се известат службите кои се одговорни за тоа за да не дојде до некоја поголема опасност.
Третото прашање- е поплака од граѓаните за игралиштето кај мичурин каде што има направено две огради кои се блиску една до друга каде што при играње на топка создаваат голема бучава. Дали може да се направи нешто, да се стави гумирана подлога или пак некое друго решение.

Градоначалникот Тимчо Муцунски даде одговор на поставените прашања-за првото прашање ќе побараме одговор од службите.
За второто прашање Градоначалникот извести дека веднаш ќе се реагира до службите и ги замоли кога ќе има ваква ситуации не мора да се чека седница на совет туку може и предходно да се реагира.
За третото прашање јас и Претседателот на Советот разговаравме со група граѓани кои  се целосно во право, побаравме да биде најдено решение со некој тип дополнителна мека ограда која што ќе ги апсорбира топките за да се намали бучавата. Исто така се жалеа граѓаните за играње на спортски активности многу доцна што ги вознемирува, па затоа веројатно ќе исклучиме  дел од светлата за да граѓаните да имаат простор за рекреација и простор за играње во доцните часови. 
Советничката Александра Петковска-Николовска постави прашање-дали ќе може да се иницира постапка за поставување на сообраќаен знак на улицата Ѓорге Андреевиќ  Кун во Населба Лисиче што се вкрстува со улица Мите Богоевски.
Градоначалникот Тимчо Муцунски даде одговор каде што кажа дека во консултација со сообраќаен инженер треба да се видат можностите кои што можат да се превземат.
Советникот Дарко Масларковски постави прашања-првото прашање е прашање од наши жители на Аеродром поточно кај Стела од пределот од Асном 50 до Асном 65 нема ниту едно детско катче со детски содржини и жителите бараат изградба на детско игралиште. Прашувам дали има план Општината и кога би се изградило ново.На ова прашање ќе се надоврзам, со барање на наши жители од Населба Лисиче, Горно и Долно Лисиче исто така за детски содржини.
Второто прашање –до каде е целосната документацја за дивоградбата  на Атанас Митев бр.1 
На предходната седница кога побаравме она игралиште што треба да се изведе кај февруарски поход ми кажавте дека не е во ред да се узурпира зелената површина и дека од спроти има простор каде што може да се изгради детското игралиште. Вие ми кажавте дека тоа најверојатно е приватно земјиште и дека не може таму да се гради, меѓутоа проверивме и земјиштето е државно. Значи тоа што го предложивме како измена на тоа што го изгласавме за игралиште,мислам дека местото е преубаво тука фалат клупи и корпи за отпадоци, кошаркарското игралиште треба да се обнови, детското игралиште да биде каде што е сега во ругло а тревникот да остане.
Советникот кажа дека трговскиот центар во Лисиче е во многу лоша состојба и граѓаните прашуваат дали се планира средување на просторот. Советникот нагласи иако знае дека е во приватност сопственоста на дуќаните сепак Општината треба да ги предупреди сопствениците на тие локации.
Советникот постави прашање зошто старото дрво од улицата Васко Карангелевски не е засадено во околина на Аеродром туку е во Градски парк. Советникот ги побара точните координати за да го пронајдам дрвото каде е пресадено во Градскиот парк.
Советникот побара од службите да излезат на терен бидејќи има многу срчи во делот на основното училиште Ѓорѓија Пулевски.Советникот праша дали Општината има некаква идеја за иницирање за редарски служби или видео надзор поради често уништување на просторот и околината  во Општина Аеродром.
Седмо прашање-до каде е конституирањето  на младинскиот совет, што се кочи, мислам дека многу поодамна е веќе аплицирано има поднесено таква одлука.
Советникот наведе дека не знае поради која причина му биле одбиени иницијативите по однос на градинските и слеаните тротоари. Советникот праша дали службите работат на иницијативата која што сите заедно ја донеле за јавната кујна. Дали службите работат на изготвување на истражување на теренот, да понудат студии, износи како тоа би го решиле и дали може да очекуваме дека до 2023 ќе имаме отворено официјално и Општинска јавна кујна.
Деветото прашање на советникот се однесуваше на тоа зошто фонтаните доцна се пуштаат.
СоветникотнаведедекавоОпштинскатазградаимаменефункционалниписуари а плаќаме 10.000 еврамесечно, штом плаќаме 10.000 евра треба се да е во фунција.Советникот ги замолиониекоиштоработаттукадасепозанимаваатпосериозно.
Градоначалникот Тимчо Муцунски даде одговори-Во делот на детските игралишта работиме и на нови детски игралишта, овие две локации мораме да видиме каде точно можеме да ставиме, ќе ги разгледаме овие опции најскоро што можеме.
Во делот на локацијата на Февруарски поход имав средба со заедницата на станари, разговаравме со нив и добивме согласност за оваа локација. Се видовме со граѓаните разговаравме со нив, они имале поднесено писмено барање за детско игралиште баш на таа локација така да таму ќе има наскоро ново детско игралиште.
Во делот околу ТЦ во Населба Лисиче тоа што можам да го ветам е таму ќе остане просторот за трговија, второ што можам да го кажам е дека следниов период во Населба Лисиче планот што беше донесен, создаде услови да се изгради односно се почнаа правните постапки за изградба на спортскиот центар Пирин и во следниов период во Населба Лисиче ќе има посериозни инфраструктурни инвестиции, три улици со тротоари и подолги патеки.
Околу дрвото кај Васко Карангелевски тој проект во изведба да улицата, во пресметување на дрвјата се спроведува од страна на Град Скопје вклучително и Јавното Претпријатие улици и патишта. Јас можам директорот на Јавното Претпријатие паркови и зеленила уште утре да го контактирам да ја побараме и заедно да ја посетиме локацијата.
Во делот со срчите кај Основното училиште Ѓорѓија Пулевски веднаш ќе ги алармираме службите за што се работи.
Прашањето за видео надзорот е малку покомплексен бидејќи не е само поставување на видео надзор туку има многу законски процедури околу тоа како смее, кој смее и зошто смее да поставува видео надзор. Планираме последниов период да почнеме една кампања против вандализмот и вас како советници сите ќе ве повикам заедно да се вклучиме.
Во делот за младинскиот совет ќе видиме уште утре каде е застојот.
Исто така и за јавната кујна писмено ќе ве информираме.
Фонтаните се скоро сите во функција, а тие што не се во фунскија е поради технички дефект.
Во делот на Општинската зграда Градоначалникот се согласува дека непотребно се даваат пари и извести дека во овој мандат е предвидена нова Општинска зграда каде што официјално ќе бидат сите информирани.

Советникот Дарко Масларковски се јави за збор и праша конкретно за радарските служби дали имаме можност самите граѓани кои што сакаат да извршуваат таква дејност бесплатно со тоа што Општината би им давала некакви  ингеренции, дали постои таква можнот ?
Прашањето околу фонтаните ми беше зошто толку се доцнеше.

Градоначалникот Тимчо Муцунски одговори дека во делот на радарските служби мора да ја види законската рамка. Градоначалникот кажа дека најдобро решение е тоа да се донесат законски измени. Тоа е најдобро решение кое што во многу градови во регионот се докажани и тоа не е само за Општина Аеродром туку за сите Општини. Може да се провери и да видиме дали такво нешто може да се направи.
Околу фонтаните имаше одредени технички проблеми кои што брзо ги отстранивме.
Претседателот на Совет по однос на поставеното советничко прашање од страна на Советникот Дарко Масларковски во делот со дрвото зошто е презасадено во Градскиод Парк а не во територија на Општина Аеродром му одговори дека причината е тоа што поради предходното невреме такво исто дрво беше откорнато и поради тоа засадивме друго дрво на истото место.

Советникот Даниел Самарџиски постави прашање-донесена е петиција од граѓани до Општината со број 1912/1 11.06.2022, пред 7-8 години имало изградено детско катче во реонски центар кое според граѓаните технички не се совпаѓа да биде таму односно не е запазена далечината од неколку метри од зградата и се наоѓа веднаш до трансформаторот што значи дека не е безбено. Го поставувам ова до вас за да го разгледате како барање и да донесете решение да го стопирате тој процес на реновирање и да се изгради друго во близина или на друго место каде што нема да има пречки. 

Градоначалникот Тимчо Муцунски даде одговор и кажа дека не би можел да конкретно да одговори без да ја знае фактичката состојба, но тоа што можеме да ви кажеме е дека ќе видиме што се случува и на секој начин на кој што можеме да обезбедиме безбедност на дечињата кои што го користат тоа игралиште.

Советникот Милутин Ристески постави две прашања-едното прашање е прашање од наши сограѓани од Ново Лисиче се работи за жардињери кои се поставени на детската улица каде што цвеќињата се исушени и луѓето повеќе ги користат како канти за отпадоци. Прашањето ми е дали имаме нешто во план да превземеме со тие жардињери или да се отстранат. На истата таа детска уличка фонтаната Тоше Проевски не редовно се чисти па ме интересира колку пати годишно се чисти и ако е тоа не доволно дали има услови да се спореди фрекфенцијата на чистење на таа фонтана.

Советникот Милутин Ристески постави прашање кое  се однесува на малиот парк кој што беше изграден пред две години на аголот од Булевар Јане Сандански во населба Острово од  кои причини не работат сијалиците.
Градоначалникот даде одговор на поставените прашања и кажа дека ќе апелираме до службите за изведување на жардињерите , а во врска со фонтаните не е така како што велите но  повторно ќе ги ангажираме службите за нивно средување.
Во врска со осветлувањето во паркот сијалиците ги изгаснавме поради поплаки од станарите кои што живеат таму дека има премногу светлина на таа локација, во зимскиот период истиот не се користеше во вечерните часови. Во следниот период може во некои по одредени ноќни часови да ги пуштаме истите.

Советникот Бошко Петковски постави прашање-До каде е дупот за Долно Лисиче.
Дали е дозволено жителот на улица Богомилски Поход бр.2 да чува кози во својот двор.
Градоначалникот даде одговор- За детските игралишта сме тргнати во санација, а во врска со Богомилски поход ќе постапат службите.
Советникот Горан Костовски во име на Советничката Благица Сековска која што ја следеше седницата он-лајн постави советничко прашање кое гласи-Зошто  веб страната Тимчо.мк е избришана од архива.

Градоначалникот даде одговор-за да се постира веб страна бара средства.


Дневниот ред беше исцрпен.
Со тоа  заврши тринаесетата седница на Советот на Општина Аеродром.

